
СООПШТЕНИЕ ЗА МЕДИУМИТЕ 

 
Проектот на УСАИД за градење на капацитетите на 
институциите доделува опрема  
 
Министерството за правда, Државната комисија за спречување на корупција, 
Лабораторијата за контрола на квалитет и Државниот просветен инспекторат (ДПИ) се 
четирите македонски институции што се опфатени со Програмата на УСАИД за човеков и 
институционален развој, чијашто цел е зајакнување на капацитетите на институциите.  
 
Како дел од сеопфатен пакет интервенции, УСАИД му доделува лаптоп компјутери на 
ДПИ. Целта е ДПИ да ги постигне европските стандарди во своето работење.   
 
„Модерната технологија секому му овозможува побргу и полесно да ги дознае 
актуелностите“, рече г. Двеин Ли, Директор на Канцеларијата на УСАИД за образование. 
„Ова особено е точно за Државниот просветен инспекторат – институција на која и е 
доделена обврската да осигури дека децата и младите добиваат образование со 
најдобар квалитет, институција која мора да биде сигурна дека нејзините одлуки се 
правични, непристрасни и фер кон сите вклучени страни.“ 
 
Дополнителните интервенции вклучуваат зајакнување како на организациските, така и на 
професионалните капацитети на ДПИ преку бројни обуки, консултантски услуги и 
техничка помош. Интервенциите се дизајнирани според потребите на Инспекторатот со 
цел да му помогнат полесно да ги спроведе новите одговорности што произлегуваат од 
Законот за просветна инспекција донесен во јули 2005 година. 
 
БЕЛЕШКА ДО ИЗДАВАЧОТ: 
 
Целта на Програмата на УСАИД за човеков и институционален развој е градење на 
капацитетите на македонските институции кои се сметаат за клучни за иднината на 
Македонија.  
Од 1993 година, американскиот народ инвестираше во Македонија над 400 милиони 
долари преку УСАИД. Во моментов се спроведуваат над 25 проекти во вредност од над 
25 милиони долари годишно. Овие проекти имаат за цел да ја поддржат транзицијата на 
Македонија кон пазарна економија и мултиетничко демократско општество. Тие содржат 
иницијативи за забрзување на економискиот раст, развивање на демократски институции 
и едуцирање на граѓаните за потребите на модерната економија. УСАИД обезбедува 
економска и хуманитарна помош во повеќе од 100 земји. За повеќе информации посетете 
ја веб-страницата  http://macedonia.usaid.gov  


